
Җир өсте транспорты. Автомобиль.

(Уртанчылар төркемендә үткәрелгән эшчәнлек)
 Максат: Балаларның танып белергә кызыксынучанлыкларын, активлыкларын үстерү.

Тәрбияви бурычлар: балаларның урамда үз – үзләрен тоту күнекмәләрен тәрбияләү.

Үстерелүче бурычлар: логик фикерләү сәләтләрен, анализ ясый алуларын үстерү. Иҗади күзаллауларын, фантазияләрен үстерү. Пластилин белән эшләү күнекмәләрен үстерү.

Белем бирү бурычлары: җир өсте транспорты һәм аларның төрләре, аерым өлешләре белән таныштыру. Исемнәрдән күплек сан ясарга өйрәтү: тәрәзә, ишек, тәгәрмәч, фара. Җир өсте трпанспортларын чагыштырырга өйрәтү.

Белем бирү өлкәсе: танып белү.

   Методлар һәм алымнар.

Методлар: уен, практик, сүзле, күрсәтмә, сюрприз момент.

Алымнар: сораулар, искә төшерү, мактау.

Демонстрацион материал: төрле модельдәге машиналар, төрле машина рәсемнәре төшерелгән картиналар, зур уенчык машина; төрле профессия кешеләре төшерелгән картина.

Таратма материал: пластилин белән буяу өчен А5 форматындагы җиңел машына рәсеме төшерелгән картон.

   Сүзлек өстендә эш.

Сүзлекне баету өстендә эш: ишек – ишекләр; фара – фаралар;

тәрәзә - тәрәзәләр; тәгәрмәч – тәгәрмәчләр.

Эшчәнлекнең структурасы

1. Оештыру, сюрприз өлеш (машина сигналын кычкырту).

2. Уеннар: “Нәрсә тизрәк?”, “Аермасын тап”; күнегү “Киресен әйт”.

3. Физминут “Без барабыз – барабыз...”
4. Пластилин белән эшләү.

5. Йомгаклау. Балаларның фикерләре.

     Эшчәнлек барышы.

Тәрбияче: Хәерле иртә, балалар! Әйтегез әле, сез бу рәсемдә нинди профессия кешеләрен күрәсез? 

         (Балалар җаваплары).

Ә сез шофер дигән профессияне беләсезме?

· Бу профессия кешеләре кайда эшлиләр?

· Бу картинада нинди төр транспорт чаралары күрсәтелгән? (Автобус, троллейбус, трамвай, поезд, велосипед, мотоцикл рәсемнәре күрсәтелгән картина.)

· Бу транспорт төрләре белән кемнәр идарә итә икән?

· Тыңлагыз әле, троллейбус белән - троллейбус йөртүче; автобус белән -автобус йөртүчесе; поезд белән – машинист, велосипед белән – велосипедта йөрүче; мотоцикл белән – мотоцикл йөртүчесе идарә итә. (Балалар арттан кабатлыйлар.)

· Булдырдыгыз, рәхмәт. Ә хәзер миңа әйтегез әле троллейбус йөртүче нәрсә белән идарә итә? (троллейбус белән). Ә машинист ... (поезд белән); автобус йөртүчесе... (автобус белән).

Тәрбияче: Сез барыгызда булдырдыгыз, афәрин. Сез миңа кем нинди транспорт белән идарә иткәнен сөйләп бирдегез. Димәк, нәрсәне аңлата инде “җир өсте транспорты” дигән сүз?  Бу төр транспорт кайдан йөри инде?

     (Балалар җаваплары.)

Машина сигналы яңгырый.

Тәрбияче: Балалар карагыз әле . безгә машина килгән. Бу машинаны яхшылабырак карыйк әле. Машинаның ишеге бар. Ишек күп булса без аларны ничек әйтәбез? 

 Балалар: Ишекләр.             

Тәрбияче: Менә тәрәзәсе дә бар. Алар да күп булса ничек әйтәбез?

Балалар: Тәрәзәләр.

Тәрбияче: Машина караңгыда нәрсәсе белән юлны яктырта?

Балалар: Фарасы белән.

Тәрбияче: Машина йөртүче машина йөрткәндә нәрсәгә утыра?

Балалар: Утыргычка.

Тәрбияче: Машина нәрсәдән башка кузгалып китә алмый?

Балалар: Тәгәрмәчтән башка.

Тәрбияче: Машинада бер генә тәгәрмәчме?

· Ә сез шофер дигән профессияне беләсезме?

Балалар: Күп тәгәрмәчләр.

Тәрбияче: Балалар, сез уйнарга яратасызмы? Әйдәгез “Нәрсә тизрәк?” дигән уен уйнап алабыз.

· Әйтегез әле, нәрсә тизрәк йөри: велосипедмы әллә мотоциклмы?; трамваймы әллә автобусмы?; поездмы әллә автобусмы? (Транспорт төрләренең рәсемнәре күрсәтелеп бара.)

Тәрбияче: Булдырдыгыз, рәхмәт.Ә киләсе уен безнең “Аермасын тап” дип атала.

   Картинага карагыз әле, автобус белән троллейбусны чагыштырыгыз. Алар кайсы яклары белән охшаганнар, ә кайсы яклары белән аерылып торалар?

(Аерымлыклары:автобус бензин белән, ә троллейбус элетр энергиясе белән хәрәкәт итә.)

Тәрбияче: Булдырдыгыз. Ә хәзер киресен әйтеп карагыз әле:

· Йөк машинасы зур, ә велосипед ... (кечкенә).

· Автобус биек, ә җиңел машина... (тәбәнәк).

· Поезд озын, ә автобус ... (кыска).

· Трамвай авыр, ә велосипед ... (җиңел).

· Велосипед әкрен, ә мотоцикл ... (тиз).

Тәрбияче: Рәхмәт, булдырдыгыз, бу биремне дә җиңеп чыктыгыз. Ә хәзер машинага утырыйк та өйгә кайтып китик. 
     Без барабыз - барабыз      (Рульне боргалау хәрәкәтләре ясала)

Җиңел машина белән.            

Түмгәк аша сикердек: шап –     (Кулларны өскә күтәреп чәбәкләү)
Тәгәрмәч чыгартты. Тукта!   (Кулларны ян-якка җәеп алабыз да, чүгәлибез)

Тәрбияче: Молодцы, сез үзегезнең машиналарыгызны бик җайлап кына йөрттегез һәм без исән-имин өебезгә дә кайтып җиттек. Ә хәзер өстәлләребез янына килик. Сезнең кәгазьләрдә нәрсә сурәтләнгән? Сезнең машиналарыгызга нәрсәдер җитми? (төссез, буялмаган). Без сезнең белән машиналарны пластилин ярдәмендә буярбыз. Сез пластилин белән ничек эшлисен онытмадыгызмы әле?

· Пластилинны чеметеп алабыз, яхшылап йомшартабыз да рәсемгә сылыйбыз. Рәсемнең кырыйларына чыгармыйбыз.

Тәрбияче: Балалар, без сезнең белән төрле төстәге машиналар барлыгын беләбез, шулай бит. Шуңа күрә һәр берегез машинагызның төсен үзегез сайлагыз.машинаның кайсы өлешләрен буямыйча калдырабыз? [image: image3.jpg]



Балалар: Тәрәзәләрен.
Тәрбияче: Молоцы, ә хәзер эшкә тотындык. (Балалар өлгермәсәләр буяп бетерергә, кичке вакытта дәвам итеп бетерергә мөмкин)

Тәрбияче: Балалар, сез бүген бик күп җир өсте транспорты турында мәгълумат алдыгыз. Сезгә бик зур рәхмәт, мине игътибар белән тыңлаганыгыз өчен, сорауларга дөрес җавап биргәнегез өчен. Саубулыгыз.

